
Rezime/Abstract

Magistarski rad je urađen na 195 stranica A4 formata, od čega sadrži 172 stranice osnovnog teksta, a ostatak se odnosi na
popis literature, sadržaj rada, popis slika i tabela i na priloge rada. U toku istraživanja korišteno je 47 knjiga, 14 članaka i
14 internetskih izvora. Referencna građa je adekvatna predmetu istraživanja. Rad je strukturiran tako da pored uvodnih i
zaključnih razmatranja, popisa literature i priloga, sadrži četiri poglavlja u kojima je, u okviru osnovnog teksta,
tematizirana materija ilustrirana sa 46 slika i 5 tabela. Na temeljima usvojenog metodološkog pristupa i postavljenih ciljeva
istraživanja, rad je teorijsko-empirijski strukturiran tako da se teorijski dio pretežno izlaže u prva tri poglavlja, dok su
rezultati empirijskih istraživanja predstavljeni u četvrtom poglavlju. U radu se polazi od toga da su adekvatan odabir i
upravljanje kanalima distribucije jedan od odlučujućih faktora tržišnog pozicioniranja preduzeća. Odabirom adekvatnih
kanala distribucije, te njihovim pravilnim upravljanjem, proizvođači prehrambenih proizvoda na tržištu BiH u značajnoj
mjeri utiču na tržišnu poziciju preduzeća, a samim time i na finansijske rezultate poslovanja. Predmet istraživanja je
teorijski i praktični aspekt uticaja kanala distribucije na tržišnu pozicioniranost i troškovnu efikasnost proizvođača
prehrambenih proizvoda u BiH. Uticaj kanala distribucije na poslovanje proizvođača prehrambenih proizvoda u BiH je
analiziran kroz prizmu postojeće tržišne strukture i tržišnih odnosa između subjekata u kanalima distribucije na tržištu
BiH. Poseban značaj ovog rada ogleda se u određivanju sistemskog pristupa upravljanja kanalima distribucije, te
utvrđivanju faktora koji dominantno determinišu odluke proizvođača prehrambenih proizvoda u BiH prilikom oblikovanja i
struktuiranja svojih distributivnih kanala. Ključne riječi: kanali distribucije, izbor kanala distribucije, upravljanje kanalima
distribucije.

